ਪਾਣੀ ਦੀ ਮਹੱਤਤਾ
ਪਾਣੀ ਲੋਕਾਂ, ਪੌਦਿਆਂ, ਜਾਨਵਰਾਂ ਅਤੇ ਭਾਈਚਾਰਿਆਂ ਲਈ ਜੀਵਨ ਨੂੰ ਬਣਾਈ ਰੱਖਦਾ ਹੈ। ਅਸੀਂ ਇਸਨੂੰ ਪੀਂਦੇ ਹਾਂ, ਇਸ ਨਾਲ ਧੋਦੇ ਹਾਂ, ਅਤੇ ਇਸਨੂੰ ਖੇਤੀ ਅਤੇ ਸਿੰਚਾਈ ਲਈ ਵਰਤਦੇ ਹਾਂ। ਮੱਰੇ-ਡਾਰਲਿੰਗ ਘਾਟੀ (ਬੇਸਿਨ) ਆਸਟ੍ਰੇਲੀਆ ਦੀ ਸਭ ਤੋਂ ਵੱਡੀ ਨਦੀ ਪ੍ਰਣਾਲੀ ਹੈ ਅਤੇ ਸਾਡੇ ਦੇਸ਼ - ਖੇਤਾਂ, ਭਾਈਚਾਰਿਆਂ ਅਤੇ ਵਾਤਾਵਰਣ ਲਈ ਜੀਵਨ ਪ੍ਰਦਾਨ ਕਰਦੀ ਹੈ।
ਮੱਰੇ-ਡਾਰਲਿੰਗ ਨਦੀਆਂ: 
· 3 ਮਿਲੀਅਨ (30 ਲੱਖ) ਤੋਂ ਵੱਧ ਆਸਟ੍ਰੇਲੀਆ ਦੇ ਲੋਕਾਂ ਲਈ ਪੀਣ ਵਾਲਾ ਪਾਣੀ ਪ੍ਰਦਾਨ ਕਰਦੀਆਂ ਹਨ 
· ਖੇਤੀ ਭੂਮੀ ਨੂੰ ਵਧੇਰੇ ਉਤਪਾਦਕ ਬਣਾਉਣ ਲਈ ਪਾਣੀ ਦੀ ਸਪਲਾਈ ਦੇਂਦੀਆਂ ਹਨ - ਇੱਕ ਮਹੱਤਵਪੂਰਨ ਸੈਕਟਰ ਜੋ ਹਰ ਸਾਲ ਆਸਟ੍ਰੇਲੀਆ ਦੇ ਅਰਥਚਾਰੇ ਲਈ 8.5 ਬਿਲੀਅਨ ਡਾਲਰ ਤੋਂ ਵੱਧ ਪੈਦਾ ਕਰਦਾ ਹੈ
· ਮੱਰੇ-ਡਾਰਲਿੰਗ ਬੇਸਿਨ ਵਿੱਚ ਸੈਰ-ਸਪਾਟੇ ਨੂੰ ਆਕਰਸ਼ਿਤ ਕਰਦਿਆਂ ਹਨ, ਖੇਤਰ ਵਿੱਚ 15 ਬਿਲੀਅਨ ਡਾਲਰ ਦਾ ਯੋਗਦਾਨ ਪਾਉਂਦੀਆਂ ਹਨ 
· ਬਹੁਤ ਸਾਰੇ ਵਿਲੱਖਣ ਅਤੇ ਪ੍ਰਸਿੱਧ ਜਾਨਵਰਾਂ ਦਾ ਘਰ ਹਨ ਜਿਸ ਵਿੱਚ 50 ਤੋਂ ਵੱਧ ਲੁਪਤ ਹੋਣ ਵਾਲੀਆਂ ਪ੍ਰਜਾਤੀਆਂ, 120 ਵੱਖ-ਵੱਖ ਜਲ ਪੰਛੀਆਂ ਦੀਆਂ ਕਿਸਮਾਂ, ਅਤੇ 50 ਦੇਸੀ ਮੱਛੀਆਂ ਦੀਆਂ ਪ੍ਰਜਾਤੀਆਂ ਸ਼ਾਮਲ ਹਨ।
ਸਾਡੀਆਂ ਨਦੀਆਂ ਤੋਂ ਪਾਣੀ ਲੈ ਕੇ ਅਤੇ ਇਸ ਨੂੰ ਡੈਮਾਂ ਵਿੱਚ ਸਟੋਰ ਕਰਨ ਨਾਲ ਇਸ ‘ਤੇ ਬਹੁਤ ਅਸਰ ਪਿਆ ਹੈ ਕਿ ਮੱਰੇ-ਡਾਰਲਿੰਗ ਬੇਸਿਨ ਦੀਆਂ ਨਦੀਆਂ ਵਿੱਚੋਂ ਕਿੰਨਾ ਪਾਣੀ ਵਹਿੰਦਾ ਹੈ।

ਸਾਡੀਆਂ ਨਦੀਆਂ ਤੋਂ ਬਹੁਤ ਜ਼ਿਆਦਾ ਪਾਣੀ ਲੈ ਲੈਣ ਕਾਰਨ ਬਹੁਤ ਸਾਰੀਆਂ ਸਮੱਸਿਆਵਾਂ ਪੈਦਾ ਹੋਈਆਂ ਹਨ: 
· ਸਾਡੀਆਂ ਨਦੀਆਂ ਦਾ ਸੁੱਕ ਕੇ ਵਗਣਾ ਬੰਦ ਹੁੰਦਾ ਵੇਖਣਾ 
· ਪੀਣ ਵਾਲੇ ਸਾਫ਼ ਪਾਣੀ ਦੀ ਘਾਟ
· ਭਾਈਚਾਰਕ ਸਿਹਤ ‘ਤੇ ਮਾੜਾ ਪ੍ਰਭਾਵ
· ਦੇਸੀ ਪੌਦਿਆਂ ਅਤੇ ਜਾਨਵਰਾਂ ਦਾ ਨੁਕਸਾਨ।
ਸਾਨੂੰ ਪਾਣੀ ਦੀ ਵਰਤੋਂ ਕਰਨ ਦੇ ਤਰੀਕੇ ਨੂੰ ਬਦਲਣ ਦੀ ਲੋੜ ਹੈ ਇਹ ਯਕੀਨੀ ਬਣਾਉਣ ਲਈ ਕਿ ਸਾਡੇ ਕੋਲ ਭਵਿੱਖ ਲਈ ਕਾਫ਼ੀ ਪਾਣੀ ਹੈ।

ਮੱਰੇ-ਡਾਰਲਿੰਗ ਨਦੀਆਂ ਦਾ ਨਿਰੰਤਰ ਪ੍ਰਬੰਧਨ ਇਹ ਯਕੀਨੀ ਬਣਾਉਣ ਲਈ ਜ਼ਰੂਰੀ ਹੈ ਕਿ ਇੱਥੇ ਹੇਠ ਲਿਖਿਆਂ ਲਈ ਲੋੜੀਂਦਾ ਪਾਣੀ ਹੋਵੇ: 
· ਬੇਸਿਨ ਦੇ ਭਾਈਚਾਰਿਆਂ ਨੂੰ ਇਕੱਠੇ ਰੱਖਨ ਅਤੇ ਵਧਣ -ਫੁੱਲਣ ਲਈ
· ਪੰਛੀਆਂ ਅਤੇ ਮੱਛੀਆਂ ਲਈ ਪਨਾਹ, ਭੋਜਨ ਅਤੇ ਪ੍ਰਜਨਨ ਸਥਾਨ ਪ੍ਰਦਾਨ ਕਰਨ ਲਈ 
· ਨਦੀਆਂ ਦੇ ਕਿਨਾਰਿਆਂ ਦੇ ਨਾਲ-ਨਾਲ ਪੌਦਿਆਂ ਦੇ ਵਿਕਾਸ ਨੂੰ ਤੇਜ ਕਰਨ ਲਈ
· ਭੋਜਨ ਅਤੇ ਡੇਅਰੀ ਉਦਯੋਗਾਂ ਦੀ ਮਦਦ ਕਰਨ ਲਈ ਜੋ ਆਸਟ੍ਰੇਲੀਆ ਦੇ ਲੋਕਾਂ 
ਨੂੰ ਭੋਜਨ ਦਿੰਦੇ ਹਨ।

